
Fframwaith Cymwyseddau Iaith Gymraeg 
 
Y wers wnes i addysgu i’r grŵp oedd gwers mathemateg, a’r testun tebygolrwydd. 

Wnes i gyflwyno graddfa tebygolrwydd i’r grŵp, a chyflwyno’r eirfa ganlynol- 

amhosib, annhebygol, siawns cyfartal, tebygol a sicr. Holais iddynt beth oedd y 

geiriau yn golygu, gan ofyn iddyn nhw yn dilyn y cylch oeddent yn eistedd ynddi o 

gwmpas y bwrdd. Wedyn, wnes i ofyn iddynt i blotio’r eirfa ar y raddfa ar ôl trafod 

fesul grŵp yn lle'r oedd angen i’r eirfa fynd.  Roedden nhw’n defnyddio a thrafod yr 

eirfa wrth iddynt blotio, yn trafod yr eirfa yn nhermau mwy syml wrth iddynt ddysgu 

ac adnabod beth oedd y geiriau yn ei olygu. 

Wedyn, wnes i roi brawddegau iddynt, ac roedd angen iddyn nhw gysylltu’r 

brawddegau gyda’r eirfa gywir, e.e. y frawddeg ‘beth yw tebygolrwydd yr haul yn codi 

bore ‘fory?’, a’i chysylltu â’r tebygolrwydd cywir, sef sicr. 

Teimlais fod y wers wedi bod yn llwyddiannus, gyda’r cyfranogwyr yn dysgu am 

debygolrwydd a’r eirfa oedd yn cyd-fynd.  Wnaeth y cyfranogion fwynhau 

ysgrifennu’r eirfa eu hun, ac ymgysylltu’r brawddegau gyda’r tebygolrwydd cywir.  

Petawn yn gallu gwneud y wers eto, byddwn wedi gofyn i’r cyfranogion i ysgrifennu 

brawddegau eu hun er mwyn ymarfer ysgrifennu a sillafu, a hefyd iddyn nhw ddod i 

ddeall y termau yn ddyfnach, yn hytrach ‘na threfnu fy mrawddegau i.  Dywed 

Graham Donaldson yn Dyfodol Llwyddiannus (2015) ddylai dysgwyr dysgu drwy 

ddefnyddio profiadau go iawn, felly fe ddefnyddiais esiamplau go iawn, ac roedd hwn 

yn dda yn fy marn i am ei fod yn galluogi'r cyfranogwyr i ddelweddu’r cwestiynau a 

dod i ddeall tebygolrwydd yn gyntaf, cyn iddynt symud ymlaen i dermau mwy 

technegol a defnyddio rhifau a.y.b.  Wnes i addysgu’r wers yma yn wreiddiol gyda 

dosbarth blwyddyn 6 ar fy PAP1, ac oedd yn dasg agoriadol ar gyfer gwers gyda 

grŵp ffocws.  Wnes I addasu’r dasg o’r gwreiddiol fel bod y cyfranogwyr yn y wers 

dan sylw yn ysgrifennu’r eirfa, yn lle sticio’r eirfa i’r raddfa gyda ‘Blu Tac’. Teimlais 

fod hwn yn well am ei fod yn rhoi cyfle iddynt ysgrifennu, a dod yn fwy ymwybodol â 

sillafu ag ynganiad, felly mi fyddai yn cofio hwn wrth symud ymlaen. Mae rhoi’r cyfle 

i’r disgyblion trafod ag ysgrifennu yn ehangu’r dysgu, yn lle cymryd y llwybr mwy 

hawdd, fel petai. 

 

Fel soniais, treuliais gyfnod yn nosbarth blwyddyn 6 yn PAP1, yn ogystal â chyfnod 

gyda’r dosbarth derbyn, hefyd.  Roedd yn ysgol Gymraeg mewn ardal di Gymraeg, a 

doedd neb yn dod o gartrefi cyfrwng Cymraeg, felly roedd yn anodd addysgu iaith, 

yn enwedig yn y dosbarth derbyn lle'r oedd y plant yn dysgu Cymraeg o’r cychwyn.   

Yn y dosbarth derbyn, roeddwn yn addysgu patrymau iaith iddynt, e.e ‘fy enw i yw’, 

‘rydw i yn hoffi’, ‘dydw i ddim yn hoffi’ a ‘gaf i’ i gychwyn, fel eu bod nhw’n dod i arfer 

â sut i ofyn cwestiynau syml, ac wedyn adeiladu ar yr iaith yn gyffredinol i helpu nhw 

i allu adeiladu brawddegau yn Gymraeg.  Teimlais fod fi yn dweud y frawddeg yn 

gyntaf ac wedyn gofyn i’r disgyblion ail adrodd yn helpu nhw i ddod i ddeall yn well 

yn nhermau ynganiad a chael nhw i gofio.  Roedden nhw hefyd yn pentyrru’r 

Gymraeg arnynt, a dim ond yn defnyddio’r Saesneg os oedd gwir angen, am eu bod 

nhw fel ysgol yn teimlo mai hwn oedd yn gweithio orau iddyn nhw wrth addysgu’r 

Gymraeg i’r plant oedd erioed wedi ei siarad o’r blaen.  Roeddwn yn canu gyda’r 

disgyblion i helpu nhw i gofio pethau fel dyddiau’r wythnos, misoedd y flwyddyn a’r 

tymhorau, a hefyd i gofio anifeiliaid, am fy mod yn gallu cyfeirio yn ôl at y gân wrth i 

mi addysgu.  Roeddwn hefyd yn defnyddio lluniau drwy addysgu geirfa newydd i’r 

dosbarth derbyn fel eu bod nhw’n gallu cysylltu llun â’r gair, a oedd yn llwyddiannus 

iawn. Wrth ddangos y llun, roedd hwn yn tanio rhywbeth y neu gof, neu fod nhw’n 

gallu cysylltu’r gair Saesneg, wedyn cofio’r gair Gymraeg wrth gofio’r un Saesneg yn 

gyntaf. 

Cefais gyfle hefyd i ddefnyddio Tric a Chlic yn fy ngwersi, a oedd yn wych ac yn help 

mawr i’r disgyblion wrth iddynt gofio sut i ffurfio llythrennau i greu geiriau a 

brawddegau.  Mae Tric a Chlic yn annog i ddisgyblion gofio ‘brawddeg’ bach i helpu 

nhw i gofio sut i ffurfio llythyren e.e brawddeg y llythyren ‘a’ yw o gwmpas, lan a lawr 

y ddeilen’. Mae hefyd lefelau gwahanol i’w gael wrth ddefnyddio felly mae’n bosib 

ymestyn y disgyblion yn fwy, yn ogystal â gosod Gwaith addas ar gyfer disgyblion 

sy’n ffeindio’n fwy anodd. 

 

Yn anffodus, ni chefais lawer o gyfle I addysgu gwersi iaith Gymraeg gyda flwyddyn 

6. Petawn yn gallu gwneud eto, mi fyddwn wedi hoffi addysgu ystod mwy eang o 

wersi, gan gynnwyd Gymraeg.  Denfyddiais iaith yng ngwersi fathemateg a gwersi 

gwyddoniaeth a thema, a wnes I addysgu gwers ar y treigladau, a’r treiglad meddal 

yn benodol.  Teimlais bod treigladau’r disgyblion yn wan, felly oeddwn yn awyddus I 

weithio ar hwn a sicrhau gwellhad yn ansawdd eu iaith.  Petawn wedi cael treulio fwy 

o amser gen yn y dosbarth, byddwn wedi hoffi gwneud fwy o wersi a gweithio ar y 

treigladau eraill gyda’r disgyblion, a helpu nhw I ddeal y rheolau tu ôl I’r tregladau yn 

well, pe lythrennau sy’n treiglo’n feddal/trwynol/llaes a pham, a.y.b.   

Peth arall ffeindiais yn wych a wnaeth gyfrannu at fy nysgu proffesiynol tipyn oedd 

addysgu gwersi mathemateg a gwyddoniaeth yn y Gymraeg.  Pan oeddwn i yn yr 

ysgol fy hun, doeddwn i ddim yn cael gwersi mathemateg na gwyddoniaeth drwy 

gyfrwng y Gymraeg, felly cyn i mi addysgu’r disgyblion, roedd angen i fi addysgu fy 

hun beth oedd y termau oeddwn yn ymwybodol o yn y Saesneg yn barod, ond nid yn 

y Gymraeg. Teimlaf fod hwn wedi fy helpu i fy ngwneud yn athro gwell am fy mod i 

yn dysgu rhywbeth newydd yn ogystal â’r disgyblion.  Roeddwn yn mwynhau dysgu’r 

term yn Gymraeg am ei fod yn ehangu ar fy ngeirfa a fy iaith i. 

 

Wnes i fwynhau yn fawr iawn y sesiynau iaith roedden ni’n cael yn y brifysgol, am ei 

fod yn fy atgoffa o’r rheolau iaith wnes i ddysgu yn yr ysgol, a hefyd ‘mod i heb 

ddefnyddio’r iaith yn safonol ers ni, felly roedd yn braf cael y sesiynau 2 awr pob 

wythnos i fy ail hatgoffa.  Doeddwn I ddim yn ymwybodol o’r rheolau tu ôl i’r 

treigladau- roeddwn yn gallu treiglo’n naturiol wrth siarad, ond ddim yn gallu dweud a 

pa dreigladau oedd yn digwydd ar ba bryd a pham.  Wnaethon ni gael sesiynau yn 

seiliedig ar y treigladau llaes, meddal, a trwynol, lle wnaethon ni ddysgu’r rheolau tu 

ôl i bob un.  Dydy fy nhreigladau nawr dal ddim yn berffaith- mae Cysill dal i gywiro’r 

iaith ar adegau, ond nawr allaf ddeall pam mae Cysill wedi ei gywiro, a beth wnes i 

golli drwy ysgrifennu’r frawddeg. 

Teimlaf fod y sesiynau wedi bod yn fuddiol iawn i mi wrth symud ymlaen gyda fy 

ngyrfa yn fy mod wedi cymryd beth wnes i addysgu yn y sesiynau a’i addysgu yn y 

dosbarth, a helpu’r disgyblion i ddeall yn yr un ffordd wnaeth y tiwtor fy helpu i ddeall.     

Rwyf nawr yn hyderus yn trafod enwau, berfau, adferfau, berfenwau, ansoddeiriau 

a.y.b gan ein bod wedi eu trafod yn y sesiynau, a wnes i ddefnyddio beth wnes i 

addysgu a’i addasu i fod yn wers ar gyfer blwyddyn 4 mewn cyfweliad- roeddwn yn 

hyderus yn gwneud hwn am fy mod wedi ail-ddysgu’r Gwaith, ac fe ddefnyddiais y 

taflenni gwaith o’r sesiynau i fy helpu i gofio’r eirfa/terminoleg gywir, fel help i ofyn 

cwestiynau effeithiol, ac i gael cymorth gydag esiamplau, hefyd. 

Mae’r lluniau uchod yn dangos y wers wnes i wneud yn y fideo, a hefyd yr adnoddau 

wnes i ddefnyddio yn y wers. 

 

 

 

Wnes i greu’r adnoddau yma fy hun ar gyfer y dosbarth derbyn, ac oeddwn yn 

defnyddio nhw fel adnoddau i helpu’r disgyblion ffurfio llythrennau, helpu nhw gyda 

sillafu, ac i lanw bylchau lle'r oedd angen lladd amser cyn cinio/amser chwarae i gael 

y disgyblion i ddod i adnabod eu llythrennau yn well. 

Mae’r 6 llun canlynol yn dangos Gwaith sydd wedi eu marcio gennyf i.

